
KIRISH 

 
Tayanch doktarantura (PhD) uchun "O‘zbek adabiyoti" kursi bo‘yicha mazkur Dastur 

Vazirlar Mahkamasining 2017 yil 22 maydagi 304-sonli “Oliy o‘quv yurtidan keyingi ta'lim 

tizimini yanada takomillashtirish chora-tadbirlari to‘g‘risida”gi Qarori bilan tasdiqlangan “Oliy 

o‘quv yurtidan keyingi ta'lim to‘g‘risidagi Nizom”I oliy ilmiy pedagogik kadrlar tayyorlash 

tizimini jahon standartlari darajasiga ko‘tarish vazifasini kun tartibiga qo‘ydi.  

Respublikamizda ta'lim, fan va ilmiy tadqiqotlarga hukumat darajasida katta e'tibor 

qaratib kelinmoqda. Mamlakatimizda ilm-fanning turli sohalarida ustuvor yo‘nalishlar, 

aniq amaliy vazifalar belgilab olingan. O‘zbek  tili va adabiyotining qadimiy va boy 

tarixga egaligi, asriy adabiy an'analari, poetik yangilanishlari, bu doiradagi ilmiy 

muammolar, ilmiy yo‘nalishlar, maktablarning faoliyatini chuqur va atroflicha o‘rganish, 

bu borada izchil izlanishlar olib borish ehtiyojini tug‘dirmoqda. Bu borada 

tadqiqotchilardan o‘zbek adabiyoti va adabiyotshunosligining dolzarb masalalarini 

chuqur bilish, xulosa va qarashlarini erkin bayon eta olish hamda ijodiy yondashuv talab 

etiladi.  

O‘zbek adabiyoti ixtisosligi buyicha tayanch doktoranturaga kirish 

imtihonining ushbu dasturi yuqoridagi zarurat va talablardan kelib chiqqan holda 

tuzildi va taqdim qilingan mavzular, nazorat savollari tadqiqotchilar bilim va 

saviyasini aniqlashga yetarli kafolatdir. 

Tadqiqotchilar ixtisoslik imtixonlariga tayyorlanish jarayonida : xalq og‘zaki 

ijodi, o‘zbek adabiyoti tarixi, adabiyot nazariyasi, jahon adabiyoti, adabiy 

tanqidchilikka oid bilimlar hamda bu boradagi ilmiy tadqiqotlar yutuqlaridan  

xabardor bo‘lishi va ulardan amaliy jihatdan o‘z o‘rnida foydalana bilishi kerak; 

o‘zbek va jahon adabiyoti doirasidagi ilmiy muammolar yechimlari yuzasidan 

qarorlar qabul qilish, badiiy matnlarni adabiy-nazariy qonuniyatlar asosida tahlil va 

talqin eta olish, turli ilmiy masalalarni qiyoslash, tasniflash, yechimlarini izlash, 

ilmiy xulosalar chikarish hamda ilmiy tadqiqot usullarini bilish va amalda qo‘llash 

bo‘yicha ko‘nikmalarga ega bo‘lishi kerak; 

o‘zbek adabiyotining nazariy asoslarini puxta egallagan holda adabiy 

jarayonning xarakterli xususiyatlarini umumlashtirish, ijodkorlarning individual 

mahorat qirralarini aniqlay olish, adabiy an'analar va yangilik, adabiy aloqa va 

ta'sir omillari doirasida yuzaga kelgan tamoyillarni belgilash va bu borada 

mustaqil, ijodiy yondashuvini og‘zaki va yozma shaklda bayon eta olishg 

malakasiga ega bo‘lishi kerak. 

Dastur talabgorlarning yuqori malakali mutaxassis bo‘lishi uchun zarur 

bo‘lgan muhim manbalarni o‘z ichiga oladi. 
 

 

DASTUR MAVZULARI 

 

Adabiyot nazariyasi 

 

San'atning kelib chiqishi va turlari. San'atning asosiy turlari: Me'morlik, 

haykaltaroshlik, rassomlik, musiqa, raqs, so‘z san'ati. Ularning genezisi masalalari. 

Har bir san'at turining spetsifik o‘ziga xosligi va umumiy jihatlari. Bunda material, 

ijodkor va ijodkor estetik qarashlarining ahamiyati. San'at turlari 

differentsiatsiyasi. Keyingi davrlarda paydo bo‘lgan sintetik (qurama) san'at turlari 

haqida umumiy tushuncha. Ularning so‘z san'ati bilan munosabati. 

Adabiyot so‘z san'ati sifatida. Adabiyotning lug‘aviy ma'nosi. Adabiyot 

termini va uning tarixiy taraqqiyot bosqichlari. Adabiyotning falsafa, estetika, 

psixologiya va boshqa sohalar bilan munosabati. Adabiyotda mazmun-shakl 

uyg‘unligi masalasi. Adabiyot va estetik kategoriyalar. Badiiy adabiyotda pafos. 

Go‘zallik tushunchasi adabiyotning asosi sifatida. Obrazlilik va obrazli tafakkur. 

Til va badiiy uslub. 

Adabiyot nazariyasi va adabiyotshunoslik metodologiyasi. Metodologiya 

adabiyot nazariyasining asosiy muammolaridan biri sifatida. Nazariy poetikaning 

tarixiy poetikaga tayanishi. Jahon poetik tafakkuri tarixi va ilmiy-nazariy metodlar 

haqida tushuncha. Qadim hind, qadim xitoy va qadim yunon adabiy-estetik 

tafakkuri. Aristotel`, Forobiy, va Navoiyning poetik qarashlari. Qiyosiy-tarixiy, 

tipologik, formal maktab. Struktural, biografik va psixoanalitik metod 

xususiyatlari. Germenevtik metodning o‘ziga xosligi. “Yangi tanqid” xususida. 

M.Baxtin va uning polifoniya hamda xronotop nazariyasi. 

Biografik metod. Ushbu metodning ijodkor biografiyasi bilan uzviy 

bog‘liqligi. Ijtimoiy omillarning biografik metodning shakllanishidagi o‘rni. 

Biografik metod va falsafa. Biografik metod va tarix. Biografik metod va genetika. 

Biografik metodning psixologik va psixobiografik omillari. Biografik metodning 

shakllanishida Sharl Sent-B`yov ilmiy-tanqidiy faoliyatining o‘rni. Andre Morua 

tadqiqotlari biografik metodning yangi bosqichi sifatida. O‘zbek 

adabiyotshunosligi va biografik metod. 

Psixoanaliz va badiiy ijod. Psixoanalizning maydonga kelish tarixi: 

Z.Freydning psixoanalitik tadqiqotlari. K.Yung va E.Fromm neofreydistik 

qarashlari. Libido, ego, superego psixoanalitik talqinnig kalit tushunchalari 

sifatida. Psixoanalizda biofil va nekrofil tushunchalari. Psixoanalizning badiiy ijod 

bilan bevosita va bilvosita munosabati. Sofokl, Shkekspir, F.Dostoevskiylar ijodi 

psixoanalitiktalqin kontekstida. Psixoanaliz va Sharq ma'rifiy tafakkuri aro 

ziddiyatlar, buning sabablari. Psixoanalizning cheklangan jihatlari. 

Badiiy ijod va ijodiy jarayon masalalari. Badiiy ijodda ijodkor pozitsiyasi, 

dunyoqarashi va milliy mansubligining ahamiyati. Ijod jarayoni: mavzu tanlash, 

material yig‘ish, materiallarni tizimli joylashtirish, yozish jarayonlari. Ijodiy 

jarayon va estetik ideal. Ijodiy jarayonda pafos go‘zallik, xunuklik, fojiaviylik, 

dramatiklik, komiklik, sentimentallik. Ijod psixologiyasi. Ijod jarayoni va ijodiy 

metod mushtarakligi. 

Badiiy adabiyotda umuminsoniylik, milliylik va individuallik. Estetik 

idealning yuksakligi va adabiyotda umuminsoniylik masalasi. Milliylik har qanday 

adabiyot namunasining mohiyatini tashkil etishi. Adabiyotda xalq tili va fol`klor 

elementlari. Zamonaviy adabiyot va milliy til. Estetik ideal va milliylik. Ijodkor 

individualligi: uning ijtimoiy, falsafiy va psixologik omillari. 

Badiiy asarda mazmun va shakl uyg‘unligi. Badiiy asar tushunchasi: 

badiiy, nazariy va estetik kriteriylari. Badiiy asarda mazmun va shaklga xos 

komponentlar. Shakl va mazmun uyg‘unligi badiiylikning muhim sharti ekanligi. 

Badiiy asarda mavzu va g‘oya. Badiiy asarda syujet, kompozitsiya va fabula. 

Qahramon, obraz, portret va xarakter muammosi. 

Badiiy obraz va obrazlilik. Obrazli tafakkur va obrazlilik. Obraz yaratishda 

badiiy til va uslubning ahamiyati. Badiiy asarda obraz. Badiiy asar obrazlari tizimi 

va ilmiy-nazariy tasnif muammosi. Badiiy obraz va xronotop. 

Tarixiy obraz. Tarixiy obraz spetsifikasi. Tarixiy obrazning turlari. Epik 

asarlarda tarixiy obraz. Dramatik va lirik asarlarda tarixiy obraz. Tarixan real 

voqelik va tarixiy obraz munosabati. Tarixiy obraz talqinida badiiy to‘qimaning 

o‘rni. Tarixiy-biografik obraz. Tarixiy romanda “volter-skotcha” obraz shakli. 

O‘zbek tarixiy romanlarida bosh qahramon masalasi. 

Adabiy tur va janrlar. Adabiy tur haqida tushuncha. Adabiy turlar 

spetsifikasi. Adabiy janrlarni belgilash printsiplari. Nazariy kriteriylar masalasi. 

Epos va uning janrlari. Lirika: Sharq she'riyatiga xos lirik janrlar. G‘arb poeziyasi 

janrlari. Drama: tragediya, drama va komediya. Dramada pafos masalasi. Sintetik 

janrlar: tragikomediya. 

Roman janri. Roman janrining shakllanish omillari. Qadim Yunon romani. 

Ritsar romani va uning turlari. Uyg‘onish davrida roman takomili. Yangi davr 

Yevropa romani. Realistik roman va uning shakllari. Sentimental roman. 

Ma'rifatchilik romani va uning spetsifikasi. Modernizm adabiyotida romanning 

o‘rni. Postmodernistik roman xossalari. 

Drama janri. Dramaning maydonga kelish tarixida mif va marosimlarning 

o‘rni. Dramaning o‘rta janr ekanligi. Tragediya, komediya va drama o‘rtasidagi 

umumiy va farqli jihatlar. Yevropa dramasining o‘rta asrlardagi ko‘rinishlari: 

liturgik teatr, misteriyalar, mimlar. Klassitsizm dramalari. Dramada obraz, 

kompozitsiya va konflikt masalasi. Milliy dramaturgiya va uning omillari. 

Lirik janrlar. G‘azal. Ruboiy. Musammatlar. Tuyuq janrining spetsifik 

xususiyatlari. Tuyuq janrida vazn, qofiya, radif masalasi. Tuyuqning tarixan turkiy 

adabiyotga xos janr ekanligi. Tajnisning milliy til xususiyatlari bilan bog‘liqligi. 

Ataulloh Husayniy va Ahmad Taroziylar tuyuq haqida. Navoiy tuyuqlarining 

badiiy o‘ziga xosligi. Saj' va tuyuq munosabati. 

She'riy vaznlar masalasi. She'riyatda hijo va tovush (tonik) sistema. 

Gekzametr va aruz. Aruz vazni tarixi. Aruz poetikasi: janrlar, bayt, misra, rukn, 

qofiya va radif tushunchalari. Barmoq vazni tarixi va poetik xususiyatlari. Sarbast 

vazni. Erkin va oq she'r. 

Ijodiy metod. Ijodiy metodlar va ularning shakllanish prinsiplari. Ijodiy 

metodning milliy va individual omillari. Ijodiy metod va falsafa. Ijodiy metod va 

ijodkor dunyoqarashi masalalari. Klassitsizm universal metod sifatida. 

Sentimentallik. 
 

O'zbek adabiyoti tarixi 

 

Eng qadimgi og‘zaki adabiy yodgorliklar, ularning manbalari. Markaziy 

Osiyo mif va afsonalari. “Avesto” adabiy manba sifatida. “Avesto”ning 

o‘rganilishi tarixidan. 

O‘rxun-Enasoy bitiktoshlari adabiy manba sifatida. O‘rxun Enasoy 

yodgorliklarining janr xususiyatlari. To‘nyuquq bitigi. Unda shaxs va millat erki. 

Mahmud Koshg‘ariy va uning “Devonu lug‘oti-t-turk” asaridagi afsona va 

xalq qo‘shiqlari.  

Yusuf Xos Hojib hayoti va ijodi. “Qutadg‘u bilig” hamda ijtimoiy siyosiy 

va falsafiy masalalar. Dostonda axloqiy va estetik qarashlar. Dostonning janr 

xususiyatlari: masnaviy, qasida, to‘rtlik va g‘azal unsurlari. Asarning ahamiyati. 

Ahmad Yugnakiy hayoti va ijodining manbalari. Adib hayoti va ijodining 

o‘rganilishi tarixi. “Hibat ul-haqoyiq”ning janr xususiyatlari. Hadislar 

mazmunining badiiy talqini va uning ahamiyati. 

Ahmad Yassaviy. “Devoni hikmat” va hikmatnavislik an'anasi. “Devoni 

hikmat”ning mavzu ko‘lami va ma'rifiy ahamiyati. 

Nosiriddin Rabg‘uziy hayoti va ijodi. Adib ijodining o‘rganilish tarixi. 

“Qisasi Rabg‘uziy” (“Qissasu-l-anbiyo”) – o‘zbek badiiy nasrining ilk namunasi 

sifatida. 

Noma va munozara janrlari, uning takomil bosqichlari.  

Temuriylar davrida adabiyotshunoslikning fan sifatidagi taraqqiyoti. 

Nizomiy, Dehlaviy, Sa'diy va Hofiz asarlarining tarjimalari. 

Qutb hayoti va ijodi. “Xisrav va Shirin” dostonining yaratilish tarixi, 

nusxalari. 

Sayfi Saroyi hayoti va ijodi. “Gulistoni bi-t-turkiy” asarining tarkibi. 

Asardagi asosiy g‘oya, yoritilgan masalalar. 

Haydar Xorazmiy ijodi. Haydar Xorazmiy hayoti va ijodining manbalari. 

“Maxzanu-l-asror” dostoni va Nizomiy ijodi. Dostonning kompozitsion qurilishi 

va syujeti. 

Atoyi ijodiy merosining o‘rganilishi tarixidan. Atoyining lirik merosi. 

Sakkokiy hayoti va ijodining o‘rganilish tarixi. She'riyatining janr 

xususiyatlari va mavzu ko‘lami. 

Gadoiy hayoti va ijodining o‘rganilish tarixi. Gadoiyning ijodiy merosi. 

Husayniy lirikasining badiiy xususiyatlari. Alisher Navoiy Husayn Boyqaro 

haqida. 

Sayyid Qosimiyning “Majma'u-l-axbor” dostoni. Shoirning “Gulshani roz”, 

“Haqiqatnoma”, “Ilohiynoma” dostonlaridagi ijtimoiysiyosiy va axloqiy-ta'limiy 

masalalar. 

Lutfiyning ijodiy faoliyati. Lutfiy va Navoiy. Lutfiy lirikasining janr 

xususiyatlari. 

Alisher Navoiy. Hayoti va ijodiy faoliyati. Shoir hayoti va ijodining 

manbalari. “Xazoyinu-l-maoniy” – lirik qomus sifatida: tuzilishi va janr 

xususiyatlari. Mavzular doirasi, g‘oyalar va timsollar tizimi. 

“Xamsa”. “Hayratu-l-abror” dostoni. Dostonning tuzilishi, janr xususiyatlari. 

“Farhod va Shirin” dostonida insonparvarlik g‘oyalari, orzu umidlari Farhod 

siymosida. “Layli va Majnun” dostonida pok va yuksak muhabbat ifodasi. Undagi 

bosh qahramonlar hayoti.  

Dostonning g‘oyaviy mundarijasi, timsollar olami. “Sab'ai sayyor”. Shoh 

Bahrom timsoliga xos fazilat va ziddiyatlar. Dilorom – iste'dodli san'atkor, vafodor 

yor timsoli. “Saddi Iskandariy” – falsafiy-ta'limiy, ijtimoiy siyosiy va ma'rifiy asar. 

Navoiyning adolat haqidagi qarashlari talqini. “Lisonu-t-tayr” falsafiy-tasavvufiy 

doston sifatida. Navoiyning tasavvuf falsafasi va axloqiga xos munosabati. 

Simurg‘ – najot timsoli. “Mahbubu-l-qulub” asari. Asarning adabiy-estetik, axloqiy 

ta'limiy ahamiyati, badiiy xususiyatlari. Alisher Navoiy manoqiblari. “Xamsatu-l-

mutahayyiriyin” asarining mundarijasi. Asarda Jomiy timsoli. “Holoti Sayyid 

Hasan Ardasher”, “Holoti Pahlavon Muhammad” asarlarida tarixiy shaxslar 

talqini. Adabiyotshunoslik asarlari: “Majolisu-n-nafois” tazkirasida Alisher 

Navoiyning adabiy-estetik qarashlari talqini. “Mezonu-l-avzon” va aruz nazariyasi 

takomili. 

Bobur. Ijodkor biografiyasi va adabiy merosining o‘rganilishi. Shoir 

lirikasining janr xususiyatlari. “Boburnoma” – badiiy-memuar asar sifatida. 

Boburning ilmiy merosi: “Risolai aruz”, “Mubayyin” asarlari.  

Mashrab ijodiy merosi. Mashrabshunoslik tarixidan. Mashrab lirikasi. 

“Qissai Mashrab” asarining shoir biografiyasi va adabiy merosini o‘rganishdagi 

o‘rni. 

So‘fi Olloyor. Ijodkor adabiy merosining o‘rganilishi. “Sabotu-l ojizin” 

asarida ma'rifiy masalalar. 

Shermuhammad Munis adabiy merosi. Ijodkor asarlarining o‘rganilishi. 

Shoir devonining janrlar tarkibi va badiiyati. 

Ogahiy biografiyasi va adabiy merosi. Ogahiyshunoslik tadriji. “Ta'viz ul-

oshiqin” devoni. Ogahiy lirikasining janr xususiyatlari va mavzu ko‘lami. Ogahiy 

– tarixnavis. Ogahiy – tarjimon. Ogahiy ijodida Navoiy an'analari. 

Uvaysiy hayoti va ijodi. Shoiraning lirik merosi. “Shahzoda Hasan” va 

“Shahzoda Husayn” dostonlari. 

Nodira hayoti va ijodi. Shoiraning lirik merosi. Nodiraning badiiy mahorati. 

Milliy uyg‘onish davri o‘zbek adabiyotining xos xususiyatlari. Bu davr 

adabiyotining takomil bosqichlari. O‘rganilish tarixi. Yangi o‘zbek she'riyatining 

yuzaga kelish omillari. Zamonaviy nasrning shakllanishi. Drama janrining yuzaga 

kelish omillari va dastlabki namunalari. Adabiyot va milliy matbuot. Adabiyot va 

teatr. Adabiy  tanqid shakllanishining ijtimoiy-ma'rifiy va adabiy-estetik omillari. 

Komil Xorazmiy. Shoir lirikasining mavzu ko‘lami va badiiyati. Komil 

Xorazmiy va yangicha ma'rifatparvarlik. 

Feruz – madaniyat va san'at homiysi. Shoir she'riyatining janr xususiyatlari 

va mavzu ko‘lami. 

Muqimiy hayoti va ijodining o‘rganilish tarixi. Shoir lirikasi. Muqimiy 

hajviyotining xos xususiyatlari. “Sayohatnoma”lari. Muqimiy ijodida maktub janri. 

Furqat biografiyasi. Furqatshunoslik tadriji. Shoir lirikasi. Furqat 

she'riyatida rus mustamlakasiga munosabat masalasi. Furqat va jadidchilik. 

Tasavvuf ta'limotiga oid qarashlari. Furqat manzumalari. Furqatning chet ellardagi 

ijodiy faoliyati. 

Is'hoqxon Ibrat adabiy-ilmiy merosining o‘rganilishi. Ibrat – ma'rifatparvar 

shoir. Ijtimoiy-ma'rifiy faoliyati: “Matbaai Is'hoqiya”, “Kutubxonai Is'hoqiya”. 

Ibratning ilmiy asarlari. 

Mahmudxo‘ja Behbudiy va Turkiston milliy matbuoti. Ijodiy merosi. 

“Padarkush” p`esasi. Publitsistikasi. Adabiy-estetik qarashlari. Sayohat xotiralari. 

Abdulla Avloniy. Adabiy merosi. Avloniyning pedagogik asarlari. “Turkiy 

guliston yoxud axloq” asarining ma'rifiy-axloqiy va pedagogic qarashlar 

taraqqiyotidagi o‘rni. Avloniy dramalari. “Afg‘on sayohati” asari. 

Tavallo adabiy merosi. “Ravnaqu-l-islom”dagi she'rlarning mavzu ko‘lami 

va badiiyati. 

Fitrat dramaturgiyasi. She'riyati. Dramalari. "Abulfayzxon" tragediyasining 

tahlili. Ijtimoiy-publitsistik asarlari: “Munozara”, “Hind sayyohi”, “Sharq 

siyosati”. 

Hamza adabiy merosi. Adabiy merosining yangicha talqini. “Devoni 

Nihoniy”da an'ana va yangilanish. Hamza she'rlarida milliy uyg‘onish g‘oyasi. 

Hamza nasri va jadidchilik. “Yangi saodat” milliy romani. Dramalari. 

Abdulla Qodiriy romanlari. Yozuvchining ilk asarlari. "O‘tgan kunlar" – 

birinchi o‘zbek romani. "Mehrobdan chayon" romanining tahlili. 

Cho‘lpon adabiy merosi. Adib biografisi va ilk hikoyalari. Lirik merosi. 

Milliy she'riyatning yangilanishida Cho‘lponning o‘rni. Shoirning XX asr 20-yillar 

she'riyati. Ijodkorning 30-yillar lirikasida murosasozlik ohanglari. 

Yangi o‘zbek adabiyotining asosiy xususiyatlari. Yangi o‘zbek adabiyoti 

taraqqiyotining asosiy bosqichlari. Milliy istiqlol va adabiyot. Yangi ijodiy 

izlanishlar. Realistik tamoyillarning ustuvorligi. Modernistik adabiyot yaratish 

yo‘lidagi izlanishlar. 

Oybek romanlari. Yozuvchining hayot yo‘li. "Qutlug‘ qon" romanida 

milliy ozodlik harakatining aks ettirilishi. "Navoiy" romanining o‘zbek adabiyoti 

taraqqiyotidagi o‘rni. 

G‘afur G‘ulom she'riyati. Shoir biografiyasi va ijodining ilk bosqichi. 

Shoirning urush davri she'riyatiga xos asosiy xususiyatlar. "Sharqdan 

kelayotirman" to‘plamidagi she'rlar tahlili. 

Abdulla Qahhor adabiy merosi. Hikoyanavislik mahorati. Hayot yo‘li va 

ijodi bosqichlari. Adib hikoyalarida realizm an'analari. "O‘g‘ri", "Dahshat", 

"Mayiz yemagan xotin" hikoyalarining tahlili. Abdulla Qahhor romanlari. 

Said Ahmad nasri. Said Ahmad hikoyalari. Yozuvchi qissalari. "Ufq" 

trilogiyasi va "Jimjitlik" romani tahlili. 

Odil Yoqubov romanlari. Yozuvchi biografiyasi va ijodining ilk bosqichi. 

Odil Yoqubov o‘zbek adabiyotida tarixiy-polifonik romanning asoschisi ekani. 

"Ulug‘bek xazinasi", "Ko‘hna dunyo", "Diyonat" romanlari tahlili. 

Pirimqul Qodirov nasri. Yozuvchining hayot yo‘li va dastlabki asarlari. 

Adibning zamonaviy mavzudagi qissa va romanlari. “Yulduzli tunlar” va 

“Avlodlar dovoni” romanlarining o‘zbek nasri taraqqiyotidagi o‘rni. 

Erkin Vohidov she'riyati. Shoir lirikasi. G‘azal va muxammaslari. 

Shoirning hajviy she'rlari. Erkin Vohidov dostonlari. "Ruhlar isyoni" dostoni 

tahlili. “Istanbul fojiasi” dostoni badiiyati. Erkin Vohidov – tarjimon. 

Abdulla Oripov ijodining o‘rganilishi. Abdulla Oripov lirikasining asosiy 

xususiyatlari. Shoir she'riyatida milliy ozodlik mavzusi. “Haj daftari”, “Hikmat 

sadolari” turkumlarida diniy-ma'rifiy mavzu talqini. Abdulla Oripov 

sayohatnomalari badiiyati. "Jannatga yo‘l", "Hakim va ajal", “Sohibqiron”, 

"Istiqlol manzaralari" dostonlari tahlili. “Everest va ummon” to‘plamidagi 

she'rlarning falsafiy mohiyati va badiiyati. 

O‘tkir Hoshimov. Adibning hayot yo‘li, daslabki hikoya va qissalari. 

"Bahor qaytmaydi", "Dunyoning ishlari" qissalari. "Nur borki, soya bor", "Ikki 

eshik orasi", "Tushda kechgan umrlar" romanlari tahlili. 

Shukur Xolmirzaev nasri. Yozuvchining tarjimai holi va ijodining ilk 

bosqichi. Shukur Xolmirzaev hikoyalarining o‘ziga xosligi. Adibning qissa va 

romanlari. 

Rauf Parfi ijodi. Shoir biografiyasi va ilk ijodi. Rauf Parfi lirikasining 

asosiy xususiyatlari. "Sabr daraxti", "Tavba" to‘plamlariga kirgan she'rlari tahlili. 

Zamonaviy o‘zbek nasri. Bugungi o‘zbek hikoyachiligining o‘ziga xos 

xususiyatlari. Zamonaviy qissachilikning taraqqiyot tamoyillari. Bugungi o‘zbek 

romani. 

Zamonaviy o‘zbek she'riyati. Bugungi o‘zbek she'riyatida poetic 

tafakkurning yangilanishi. She'riyatda shakliy izlanishlarning o‘rni. Zamonaviy 

dostonchilik xususiyatlari. She'riyatda an'ana va yangilanish. O‘zbek she'riyatida 

jahon adabiy-estetik tafakkuri sintezi. 

Zamonaviy o‘zbek dramaturgiyasi. Dramaning janriy belgilari. Bugungi 

o‘zbek dramaturgiyasining xususiyatlari. O‘zbek dramalarining tili.  

Bolalar adabiyoti. O‘zbek bolalar adabiyotining qadimiy ildizlari. Bolalar 

adabiyotining taraqqiyot bosqichlari. Zamonaviy  bolalar adabiyotining 

xususiyatlari. 

 

Adabiy tanqid 

 

O‘zbek adabiy tanqidchiligining shakllanish manbalari. Adabiy 

tanqidning vujudga kelishi. O‘zbek tanqidchiligi tarixida ilmi naqd, ilmi bade' 

singarilaming o‘rni. Mumtoz o‘zbek tanqidchiligining sharh, talqin, tafsir, 

tazkira, hasbi hol singari janrlari haqida ma'lumot. Adabiy tanqid shakllanishida 

matbuotning o‘rni. 

Yangi o‘zbek adabiy tanqidining taraqqiyot bosqichlari. Yangi o‘zbek 

tanqidchiligining taraqqiyot bosqichlari: xususiyati, vazifasi. O‘zbek adabiy 

tanqidchiligini davrlashtirish borasidagi qarashlar. Tanqidchilikda janriy 

izlanishlar. Jadid tanqidchiligi. Sho‘ro davri tanqidchiligi. Mustaqillik davri 

tanqidchiligi.  

Jadid tanqidchiligining yetakchi xususiyatlari. Tanqidchilar ijodi. 

Tanqidchilikdagi o‘zgarishlar: haqiqat, ma'rifat targ‘iboti. Mahmudxo‘ja 

Behbudiy, Munavvarqori, Vadud Mahmud ijodida badiiyat masalalarini 

ko‘tarilishi. Asarning estetik qimmatini baholash. Abdurauf Fitrat, Abduhamid 

Cho‘lpon, Abdulla Qodiriyning adabiyotshunoslikka doir qarashlari. 

O‘zbek adabiy tanqidchiligi mafkuraviylashtirish jarayonida. 

Tanqidchilikdagi o‘zgarishlar: zamonasozlik holati. Adabiy tanqidda vulgar 

sotsiologizm. Mafkura tazyiqidagi tanqid: firqaning adabiyot, tanqid haqidagi 

qarorlari; sotsrealizm metodi, tanqiddagi parokandalik. Sotti Husayn, Olim 

Sharafiddinov, Abdurahmon Sa'diy kabilar ijodi. O‘zbek adabiyotshunosligida 

mumtoz merosga munosabat. Badiiy asarlarga sinfiylik nuqtai nazaridan 

yondashish. 

O‘zbek adabiy tanqidchiligi realizm  uchun kurash yo‘lida. Adabiy 

tanqidda munaqqidning o‘rni. Badiiylik va mahorat masalasiga 

e'tiborning ortishi. Estetika, tanqidchilikdagi yangi tamoyillar. Davr 

tanqidchiligida zamonaviylik, badiiylik muammosi. Tanqidchi dunyoqarashi, 

yangi inson tasviri uchun kurash. I.Sulton, H.Yoqubov, S.Mamajonov, 

U.Normatov, N.Karimov, B.Sarimsoqov, A.Rasulov va boshqalar ijodi. Adabiy 

tanqidchilikda shakl va uslublar xilma-xilligi. 

Mustaqillik davri o‘zbek tanqidchiligining o‘ziga xos xususiyatlari. 

Mustaqillik davri adabiyoti va adabiy tanqid. Inson va jamiyat, zamon va 

makon, shakl va mazmun tushunchasini ilmiy-estetik, falsafiy jihatdan anglash, 

tahlil ya talqin etish, baholash masalasi. Insonni poetik kashf etish, badiiy asarni 

yangi tamoyillar asosida talqin etish. Mustaqillik davri tanqidchiligining 

namoyandalari. Istiqlol davri tanqidchihgida mahorat muammosi. Istiqlol davri 

tanqidchiligida adabiy tur va janrlar talqmi. Talqm, tahlildagi yangicha 

nazariyalarning maydonga kelganligi. Yangi davr tanqidchilari ijodi. 

O‘zbek adabiy tanqidining janriy tarkibi. Adabiy tanqidning janriy 

tasnifi. Taqriz janrining tabiati. Janming estetik tafakkur taraqqiyotidagi o‘mi. 

Adabiy-tanqidiy maqola. Adabiy portret. Esse. Adabiy bahs. Adabiy-tanqidiy 

suhbat. Adabiy-tanqidiy bahs. 

O‘zbek munaqqidlari: Ozod Sharafiddinov. Ozod Sharafiddinovning 

munaqqidlik faoliyati. O.Sharafiddinovning she'riyat masalalariga doir 

qarashlar. Uning adabiy portret janri rivojiga qo‘shgan hissasi. “Ijodni anglash 

baxti”, “Dovondagi o‘ylar” asarlarida adabiyotshunoslik masalalarining 

yoritilishi. 

O‘zbek munaqqidlari: Matyoqub Qo‘shjonov. Matyoqub Qo‘shjonovning 

munaqqidlik faoliyati. Matyoqub Qo‘shjonovning qodiriyshunoslik, 

oybekshunoslik, qahhorshunoslikka qo‘shgan hissasi. Munaqqid ijodida 

badiiylik muammosining yoritilishi. 

 

Jahon adabiyoti 

 

Jahon adabiyotini qiyosiy-tipologik o‘rganish metodologiyasi: 

sinkretizm hodisasi. Tipologik, genetik, qiyosiy-tarixiy, madaniy-tarixiy 

yondashuv. Jahon adabiyoti namunalarini baholashda umuminsoniylik, milliylik, 

individuallik kategoriyalari. 

Jahon adabiyotining eng qadimgi davri: tipologik xossalari. Mif va 

adabiyot munosabati masalasi. Misr, shumer-akkad, hind, xitoy, yunon miflari 

jahon mifologiyasining ibtidosi sifatida. 

Jahon eposi: janr, syujet va obraz tipologiyasi. Tarixiy-tipologik, 

adabiy-nazariy, ma’naviy-ma’rifiy omillari. Sharq va g‘arb eposi aro umumiy va 

farqli jihatlar. Alp obrazi. Alp va unga yondosh obrazlar. Alplik tizimi:tug‘ilish, 

kamolot, o‘lim. 

Jahon dramaturgiyasining tarixiy-poetik omillari. Antik davr, o‘rta 

asrlar, uyg‘onish davri va undan keyingi dramatik asarlarni tarixiy va nazariy 

poetika jihatidan o‘rganish. Dramatik talqinda tragizm, dramatizm va komizm. 

Sharqda teatr va drama tarixi.  

Jahon lirikasining tipologik xususiyatlari. Lirikaning tarixiy, geografik, 

falsafiy, ijtimoiy, ma’naviy-ma’rifiy omillari. Lirik asarda dramatizm, epizm va 

tragizm muammosi. Sharq va G‘arb lirikasining tipologik talqini: umumiylik va 

xususiylik. 

Jahon uyg‘onish adabiyoti: Sharq va G‘arb masalasi. Istilohiy, poetik, 

falsafiy, ilmiy-ma’rifiy mohiyati. Sharq va g‘arb uyg‘onishi: davr, ichki tuzilishi, 

muqoyasa masalasi. 

Klassitsizm estetikasi. Klassitsizmning universal tabiati, adabiyot tarixida 

tutgan o‘rni va badiiy funksiyasi. Sharq va g‘arb klassitsizmi. 

Ma’rifatchilik adabiyoti: fransuz va jadid ma’rifatchiligi. G‘arb 

adabiyotida fransuz, ingliz va nemis ma’rifatchiligi. Ularning umumiy va farqli 

jihatlari. Ma’rifatchilik g‘oyalarining adabiyotda aks etishi. Yevropa 

ma’rifatchiligi va jadid adabiyoti: mavzular, janrlar, g‘oyalar, obrazlar 

tipologiyasi. Gyote, Russo, Volter, Didro, Defolarning ijodiy prinsiplari. Jadid 

ma’rifatchiligi: Behbudiy, Fitrat, Avloniylar ijodi. 

Jahon badiiy tafakkur tarixida sentimentalizm, romantizm, naturalizm, 

realizm. Sentimental falsafa va adabiyot. Sharq va g‘arb sentimentalizmining 

umumiy jihatlari. G‘arb sentimentalizmi ijtimoiy-psixologik hodisa sifatida. 

Lorens Stren va g‘arb sentimentalizmi. Sharq va g‘arb romantizmining estetik 

mohiyatga ko‘ra farqlari va ba’zi umumiyliklari. Yevropada sharq romantizmi 

tushunchasi, bu tushunchalardagi xato va noxolisliklar. Mumtoz sharq 

adabiyotida romantizm. G‘arb romantizmining XIX asr yevropa xalqlari 

madaniyati mahsuli ekanligi. G‘arb romantizmining ijtimoiy va psixologik 

tabiati. Sharq va g‘arb adabiyotida naturalizm va realizm estetikasi: poetik 

tamoyillari, bosqichlari va estetik shakllari. Naturalizm va realizm adabiyoti aro 

umumiy va farqli jihatlar. Ularning sharq va g‘arb adabiyotida tutgan o‘rni. 

Yevropa modernizmi va XX asr yangi o‘zbek adabiyoti. Modernizm, 

modern, jadid, yangi tushunchalari, istilohiy mohiyati. Yangilik, yangilanish 

jahon adabiyoti taraqqiyotining muhim sharti ekanligi. Uning hamma zamon va 

makonlar uchun xosligi. Modernizm adabiyoti xususidagi bahslar: fransuz, rus, 

o‘zbek adabiyotshunoslari asarlari misolida. Evropa modernizmi va yangi 

o‘zbek adabiyoti vakillari: J.Joys, F.Kafka, A.Kamyu, N.Eshonqul, Sh.Hamro, 

T.Rustamovlar asarlarining qiyosiy tahlili. Modernizm she’riyati. O‘zbek 

she’riyatida shakl yangilanishlari. Rassomlik, teatr va kino san’atlarida 

modernizm ko‘rinishlari. Jahon adabiyotida postmodernizm tushunchasi. 

 

O‘zbek folklori 

 

Xalq og‘zaki ijodining o‘ziga xоs xususiyatlari. O‘zbek xalq og‘zaki 

ijodining maqsad vа vazifalari. Folklor so‘z san'atining boshlang‘ich namunasi. 

Xalq - folklorning ijodkori. Folklor – jamoa ijоdi. Fоlklоr – og‘zaki ijod. 

Folklorda an'anaviylik, variantlilik, ijodiy metod. Folklorshunoslik – folklor, 

haqidagi fan. Folklor namunalarining qadimgi yozma obidalar orqali yetib 

kelishi. O‘zbek folklori va folklorshunosligining taraqqiyot davrlari.  

Mif afsona, rivoyatlar vа ularning badiiyati. Qadimgi davr folklorining 

o‘ziga xos xususiyatlari. Mif (asotir) atamasining mohiyati, janrning o‘ziga xos 

belgilari. Afsona istilohi haqida tushuncha va janr tabiati. Rivoyat janri tabiati, 

o‘ziga xos xususiyatlari va turlari. Rivoyat janri va afsonalaming bir-biridan 

farqi va o‘xshashlik jihatlari. Naql janrining tabiati, badiiyati, turlari.  

Mavsumiy va oilaviy marosim folklori namunalari va ulаrning 

badiiyati. Marosim folklori haqida mа'lumоt. Marosim, bауrаm, an'ana, urf-odat 

tushunchalarining o‘zaro munosabati va farqli tomonlari. Marosimlarning 

ijtimoiy-etnografik mohiyati va g‘oyaviy-estetik vazifalari. Marosim turlari: 

mavsumiy marosim, oilaviy-maishiy, ,so‘z magiyasiga asoslangan mаrоsimlаr, 

Bahorgi, yozgi, kuzgi, qishki marosimlar folklori va uning badiiyati, 

Xalq dostonlari ча ularning o‘ziga xos xususiyatlari. Doston 

atamasining izohi va janr tаbiаti. Dostonchilik - professional san'at turi. Baxshi 

atamasi, baxshichilik san'ati va uning tiplari. 

Qahramonlik dostonlari. Dostonchilik maktablari. Dostonlarni to‘plash, 

yozib olish, nashr ettirish ма ilmiy tadqiq etish masalasining ahvoli.  

Romantik va kitobiy dostonlarning g‘oyaviy-badiiy xususiyatlari. 

Jangnoma dostonlar vа tarixiy dоstопlаr. Maishiy romanik vа kitobiy dostonlar. 

“Alpomish” dostoni xususida. 

Xalq ertaklari. Ertaklarning janr genezisi, ijro etish tartibi. Еrtаk va hayot 

haqiqati. Ertaklar tasnifi, badiiyati o‘ziga xosligi, Ertak turlari va tarbiyaviy 

ahamiyati,  

Qo‘shiq: mehnat qo‘shiqlari va termalar. Xalq qo‘shiqlari hаqidа 

umumiy ma’lumot. "Qo‘shiq" istilohi, janriy xususiyatlari, badiiy-kompozitsion 

belgilari. Mehnat qo‘shiqlarining tabiati, tasnifi: lirik qo‘shiqlarning o‘ziga xos 

тabiati va ijro xususiyatlari, Tarixiy qo‘shiq janri tabiati va ularning o‘zbek 

folklorida tutgan o‘rni. Теrmа janri tabiati va ichki ko‘rinishlari. 

Bolalar folklori ма ularning talqinlari, badiiy xususiyatlari. Bolalar 

folklorining tabiati, ijtimoiy-estetik ahamiyati. Alla, aytim-olqishlarning janriy 

tabiati. Erkalama va оvutmachoq, yalinchoqlar va hukmlagichlar. Maishiy 

qo‘shiqlar-to‘rtlik va aytishuvlar. Воlаlаr folklorining adabiy-estetik vа 

tarbiyaviy qimmati. 

Lirik qo‘shiqlar. Xalq maqollari va topishmoqlar. Maqollar - hayotiy 

tajriba vа sinovlar  hosilasi. Maqol va aforizm (hikmatli so‘z) munosabati. 

“Devoni lug‘oti turk” asarida maqollar. Maqollarning nutqdagi ahamiyati. 

Topishmoqlar – ijtimoiy hayot ifodachisi. Topishmoq va metafora. 

Latifa, lof, askiya janrlarining o‘ziga xos xususiyatlari. Latifa xalq 

og‘zaki ijodining keng tarqalgan kichik nasriy janri sifatida. Nasriddin afandi 

obrazining genezisi. Lofning janriy tabiati. Lofning ijro xususiyati, unda satira 

va yumorning о'rni. Askiya – tomosha san'ati.  

10.00.02 – O‘ZBEK ADABIYOTI IXTISOSLIGI  BO‘YICHA SAVOLLAR 

 

1. Bobur hayoti va ijodini o`rganish manbalari. 

2. Xiva adabiy muhitining o‘ziga xos xususiyatlari. 

3. Uvaysiy hayoti va ijodini o‘rganish tarixi. Uvaysiy asarlarining qo‘lyozmalari, 

nashrlari. 

4. Mashrab hayoti va ijodini o‘rganish borasidagi bahslar. 

5. “Zarbulmasal”ning badiiy xususiyatlari. 

6. “Shayboniynoma” dostoni tarkibi, va janr xususiyatlari. 

7. Ogahiy ijodida an?ana va mahorat. 

8. Abdurauf Fitrat – zabardast adabiyotshunos. 

9. “Qutadg‘u bilig” asarining ilmiy jihatdan o‘rganilishi. 

10. Nosiriddin Burhoniddin o‘g‘li Rabg‘uziy hayoti va ijodi. “Qissasi Rabg‘uziy” 

hikoyatlarining badiiy tasviri. 

11. Temur va temuriylar davri adabiyoti. Temuriylar davridagi adabiy aloqalar va 

tarjimachilik. 

12. XIV asrning ikkinchi yarmi XVII asr o‘zbek adabiyotida noma janri. 

13. Tasavvufning badiiy adabiyotga ta?siri. 

14. Alisher Navoiy manoqiblari. 

15. Milliy uyg‘onish davri o‘zbek adabiyotining xos xususiyatlari. 

16. Bugungi o‘zbek she’riyatida milliy ruh ifodasi. 

17. Yangi davr o‘zbek dramaturgiyasida tarixiy shaxs obrazi. 

18. Mustaqillik davri romanchiligida modernistik izlanishlar. 

19. Hozirgi o‘zbek adabiyotida Amir Temur va temuriylarga munosabatning 

aks etishi. 

20. Hozirgi o‘zbek hikoyalarida  

21. Zamonaviy o‘zbek adabiyotini davrlashtirish masalasi. 

22. O‘zbek adabiyotida tragediya.  

23. XX asrning 60-80-yillarida romanchilik.   

24. Odil Yoqubov qissalarida g‘oya va mavzu. 

25. Hozirgi bolalar adabiyotining xususiyatlari. 

26. Urush davri (1941-1945)da lirik she?riyat.  

27. M.Shayxzoda – dramaturg.  

28. Pirimqul Qodirovning qissa va romanlari. 

29. Jadid nasrining o‘ziga xosligi. 

30. Cho‘lpon ijodining o‘rganilish tarixi. 

31. Struktural, biografik va psixoanalitik metod xususiyatlari. 

32. Badiiy adabiyotda pafos. 

33. Badiiy adabiyotda umuminsoniylik, milliylik va individuallik. 

34. Obraz yaratishda badiiy til va uslubning ahamiyati. 

35. Tarixiy obraz talqinida badiiy to‘qimaning o‘rni. 

36. Adabiy turlar spetsifikasi. Adabiy janrlarni belgilash printsiplari. 

37. Dramada obraz, kompozitsiya va konflikt masalasi. 

38. Ijodiy metodlar va ularning shakllanish printsiplari. 

39. Jahon poetik tafakkuri. tarixi va ilmiy-nazariy metodlar haqida tushuncha. 

Qadim hind, qadim xitoy va qadim yunon adabiy-estetik tafakkuri. 

40.  Xronotop tushunchasining mohiyati. 

41.  Sharq adabiy-estetik tafakkurining shakllanish manbalari. 

42.  Ijodkor uslubi va ijoidiy individuallik. 

43.  Adabiyotda adabiy ta'sir, an'ana va yangilik masalasi. 

44.  Lirik janrlar spetsifikasi. 

45. Adabiyotda xalq tili va fol`klor elementlari. 

46. O‘zbek adabiy tanqidchiligining shakllanish manbalari 

47. Adabiy tanqid shakllanishida matbuotning o‘mi. 

48. Jadid tanqidchiligining xususiyatlari 

49.  Sho‘ro davri tanqidchiligining xususiyatlari 

50.  Mustaqillik davri tanqidchiligining xususiyatlari 

51.  Adabiy tanqidda vulgar sotsiologizm. 

52. Abduhamid Cho‘lponning adabiyotshunoslikka doir qarashlari. 

53. Adabiy tanqidning janriy tasnifi. 

54. Taqriz janrining tabiati. 

55.  Adabiy-tanqidiy suhbat va adabiy-tanqidiy maktub janrlari tabiati. 

56.  Ozod Sharafiddinovning munaqqidlik faoliyati. 

57.  Munaqqid ijodida badiiylik muammosining yoritilishi (Matyoqub 

Qo‘shjonov). 

58. Tanqidchilikda janriy izlanishlar. 

59. Vadud Mahmud ijodida badiiyat masalalari. 

60. O‘zbek adabiyotshunosligida mumtoz merosga munosabat. 

61. Mif va adabiyot munosabati masalasi. 

62. Sharq va g‘arb eposi aro umumiy va farqli jihatlar. 

63. Dramatik talqinda tragizm, dramatizm va komizm. Sharqda teatr va drama 

tarixi. 

64. Sharq va G‘arb lirikasining tipologik talqini: umumiylik va xususiylik. 

65. Sharq va g‘arb uyg‘onishi: davr, ichki tuzilishi, muqoyasa masalasi. 

66. Klassitsizmning universal tabiati, adabiyot tarixida tutgan o‘rni va badiiy 

funksiyasi. Sharq va g‘arb klassitsizmi. 

67. Yevropa ma’rifatchiligi va jadid adabiyoti 

68. Sharq va g‘arb sentimentalizmining umumiy jihatlari. 

69. G‘arb romantizmining ijtimoiy va psixologik tabiati. 

70. Sharq va g‘arb adabiyotida naturalizm va realizm estetikasi: poetik 

tamoyillari, bosqichlari va estetik shakllari.  

71. Naturalizm va realizm adabiyoti aro umumiy va farqli jihatlar. Ularning 

Sharq va G‘arb adabiyotida tutgan o‘rni. 

72. Modernizm, modern, jadid, yangi tushunchalari, istilohiy mohiyati. 

73. Gyote, Russo, Volter, Didro, Defolarning ijodiy prinsiplari. 

74. Shekspir – dramaturg. 

75. Balzak – romannavis. 

76. O‘zbek folklori va folklorshunosligining taraqqiyot davrlari. 

77. Mif afsona, rivoyatlar va ularning badiiyati. 

78. Marosim, bauram, an'ana, urf-odat tushunchalarining o‘zaro munosabati va 

farqli tomonlari. 

79. Baxshi atamasi, baxshichilik san'ati va uning tiplari. 

80. Dostonchilik maktablari. 

81. Ertaklarning janr genezbi, ijro etish tartibi. 

82. “Alpomish” – qahramonlik dostoni. 

83. Mehnat qo‘shiqlarining tabiati, tasnifi: lirik qo‘shiqlarning o‘ziga xos 

tabiati va ijro xususiyatlari, 

84. Bolalar folklorining tabiati, ijtimoiy-estetik ahamiyati. 

85. Maqollarning nutqdagi ahamiyati. 

86. Latifa, lof, askiya janrlarining o‘ziga xos xususiyatlari. 

87. Terma janri tabiati va ichki ko‘rinishlari. 

88. Fol`klor va yozma adabiyot munosabatlari. 

89. Rivoyat janri tabiati, o‘ziga xos xususiyatlari va turlari. 

90. O‘zbek fol`klorshunosligining taraqqiyot bosqichlari va xususiyatlari 

